
পতির সম্মুখীন হইতেন ; পতিও, সেই গান্তীৰ্য রক্ষা করিয়াই, গৃহস্থালীর কাৰ্য ব্যবস্থা করিতেন। সার রালফের স্নেহ, মমতা, ভালবাসা ও অনুরাগ, সমস্তই ক্ৰমে পরিবদ্ধমান জ্যেষ্ঠ পুত্রে কেন্দ্রীভূত হইয়া পড়িল।
বয়োবৃদ্ধি সহকারে জ্যেষ্ঠ এসসিটন নানাবিধ উচ্চ গুণের আধার হইল । সে আকারে যেমন প্রিয়-দর্শন, স্বভাবেও তেমনই সৰ্ব্বজনের প্রিয়কারী ;–পিতার অনুগত ও আজ্ঞাধীন। বিমাতার বিষোদগারে, সময়ে সময়ে, জ্বালাতন হইয়াও এসসিটন দ্রষ্টব্য-ব্যবহারে বিকার-শূন্য। বৈমাত্ৰ ভ্ৰাতা ফিলিপ-জারভেজ৯২ —হার্ডউইক (Philip Ger vage Hardwick ) তাহার সহোদর"প্রতিম ও প্ৰাণাধিক প্রিয়। এসৃসিটন কখনও ভৃত্য ও পরিজনের প্রতি কঠোর ব্যবহার করে না। সকলেই তাহাকে ভালবাসে, সেও সকলকেই গ্ৰীতির চক্ষে নিরীক্ষণ করে। বস্তুতঃ, রালফ এসসিটন, বিশ্রুতিনামা হার্ডউইক বংশের উপযুক্ত বংশধর রূপে, ইদানীং সৰ্বত্রই সম্মানিত। বৃদ্ধ সার রালফ এতকাল সাংসারিক সুখে নিরাশ হইয়া থাকিলেও, সম্প্রতি উপযুক্ত পুত্রের অমায়িক আচরণে আশায় উৎফুল্ল। পুত্রের বয়স বিংশতি বৎসরের সমীপবৰ্ত্তি। আর দুটি বৎসর কাটিয়া গেলেই, পুত্ৰ বয়ঃপ্ৰাপ্ত ও সম্পত্তির অধিকারী হইবার যোগ্য হইবে। ভগবান উহার মঙ্গল করিলে, তিনি নিশ্চয়ই পুত্রকে পৈতৃক সম্পত্তিতে দৃঢ় প্রতিষ্ঠিত দেখিয়া চক্ষু বুজিতে পরিবেন।

		 এই পাতা শেষ সম্পাদিত হয়েছে ১১:০৫টার সময়, ৩১ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

